
RAQAMLI IQTISODIYOTDA 
MOLIYAVIY 
HISOBOT TAHLILINI 
TAKOMILLASHTIRISHNING 
O‘ZIGA XOS XUSUSIYATLARI
G. J. Jumayeva
Qarshi muhandislik iqtisodiyot instituti
“Buxgalteriya hisobi va audit” kafedrasi professori v.b.

Annotatsiya: Ushbu maqolada raqamli iqtisodiyotda moliyaviy hisobot tahlilini takomillashtirishning zarurligi, moliyaviy 
hisobot ma’lumotlarini qayta ishlash va tahlil qilishda axborot texnologiyalaridan foydalanishning muhim jihatlari va sama-
radorlikni ta’minlashdagi o‘ziga xos xususiyatlari bayon qilingan.

Kalit so‘zlar: iqtisod, faoliyat, axborot, hisobot, tahlil, kompyuterlashtirish, analitik, usul, tizimlashtirish.
Abstract: This article describes the need to improve the analysis of financial statements in the digital economy, the 
important aspects of using information technologies in the processing and analysis of financial statement data, and its 
specific features in ensuring efficiency.

Key words: economy, activity, information, report, analysis, computerization, analytical, method, systematization.
Аннотация: В данной статье описывается необходимость совершенствования анализа финансовой отчетности 
в условиях цифровой экономики, важные аспекты использования информационных технологий при обработке и 
анализе данных финансовой отчетности, а также ее особенности в обеспечении эффективности.

Ключевые слова: экономика, деятельность, информация, отчет, анализ, компьютеризация, аналитический, метод, 
систематизация.

K I R I S H
Bugungi zamonaviy iqtisodiyotda moliya-xo‘lajik faoliyatini samarali boshqarishda moliyaviy hisobot asosiy 

axborot manbasi hisoblanadi. Chunki, moliyaviy hisobot yordamida nafaqat korxonalarning moliyaviy holati, 
yakuniny moliyaviy natijalari, samaradorlik ko‘rsatkichlari haqida ma’lumot olish mumkin, balki, uning moliyaviy 
muammolarini hal etish yuzasidan qarorlar qabul qilishda ham asosiy axborot manbasi vazifasini bajaradi. 
Shu sababli ham moliyaviy hisobot tahlilini takomillashtirish dolzarb masala hisoblanadi. Biroq bugungi kunda 
axborotlarga ega bo‘lish yoki axborotlarni o‘qish bilan tahlil oldiga qo‘yilgan muhim natijalarga erishib bo‘lmaydi. 
Ularni tahlil etishning shunday bir tizimini shakllantirish zarurki, bu ularni boshqaruvda samarani, faoliyatdagi 
natijani ta’minlashga xizmat qilishi kerak. Xususan, amaldagi huquqiy asoslarda, “Moliyaviy hisobotning xalqaro 
standartlariga (keyingi o‘rinlarda – MHXS) o‘tishni jadallashtirish orqali xorijiy investorlarni zarur axborot muhiti 
bilan ta’minlash va xalqaro moliya bozorlariga kirish imkoniyatlarini kengaytirish, shuningdek, hisob va audit 
sohalari mutaxassislarini xalqaro standartlar bo‘yicha tayyorlash tizimini takomillashtirish”1 bo‘yicha ustuvor 
vazifalar belgilangan.

T A D Q I Q O T N I N G  O ‘ R G A N I L G A N L I K  D A R A J A S I
Moliyaviy hisobot tahlili iqtisodiy tahlil fanining tarkibiy qismi sifatida rivojlanib bormoqda. Shu sababli 

ham aksariyat nazariy manbalarda iqtisodiy tahlilning fan sifatida shakllanish tarixi va rivojlanish bosqichlari 
bayon qilingan. Ushbu masala xorijlik olimlar bilan bir qatorda O‘zbekistonlik olimlar tomonidan ham yaratilgan 
nazariy manbalarda2 bayon qilingan. Moliyaviy hisobot tahliliga bag‘ishlangan nazariy asoslarni o‘rganishlar 

1 O‘zbekiston Respublikasi Prezidentining 2020-yil 24-fevraldagi “Moliyaviy hisobotning xalqaro standartlariga o‘tish bo‘yicha 
qo‘shimcha chora-tadbirlar to‘g‘risida”gi PQ-4611-son QARORI. www.lex.uz

2 Raximov M.Y. Iqtisodiyot subyektlari moliyaviy holatining tahlili.T.: Moliya –iqtisod, 2015.-316 b.; Pardayev M.Q. Iqtisodiy tahlil nazari-
yasi. Darslik/S.: Zarafshon, 2001. 30-bet; Shoalimov A.X, Tojiboyeva Sh.A. Iqtisodiy tahlil nazariyasi. –T: “IQTISODOT”, 2019. -235 
b; Shog‘yosov T. Kompleks iqtisodiy tahlil. Darslik.-T.: Fan va texnolgiya, 2012-278 b; Vahabov A.V va boshqalar. Moliyaviy va 
boshqaruv tahlili. Darslik.-T.: “Iqtisod-moliya”, 2013.-600 b; Akramov E.A. “Korxonalarning moliyaviy holatini tahlili”. - Т.: Moliya. 
2003; Mamatov Z. va boshqalar. Audit. -T.: 2004; Ibrohimov A.T va boshqalar. Iqtisodiy tahlil nazariyasi.-T.: TMI, 2013.-304 b; Parda-
yev.M.Q. va boshqalar. Iqtisodiy tahlil. -T.: Print-Line-group, 2017.-396 b

Sshuni ko‘rsatadiki, “Moliyaviy hisobot tahlili” nomida nazariy manbalar mavjud emas. Ammo, iqtisodiy tahlilga 

bag‘ishlangan adabiyotlar va nashrlarda moliyaviy hisobot shakllari tahlili keltirilgan. Xususan, A.V.Vaxobov, 
A.T.Ibrohimov, N.F.Ishonqulovlarning hammualliflikdagi darsligining3 ikkinchi qismida moliyaviy tahlil bo‘yicha 
analitik jadvalllar yuzasidan xulosalar berilgan. Ushbu nazariy manbalarda asosan iqtisodiy tahlilning vujudga 
kelishi va keyinchalik iqtisodiy tahlil tarkibida moliyaviy tahlilning rivojlanib borishi, obyektiv zariurligi ochib 
berilgan bo‘lib, moliyaviy tahlilning asosiy axborot manbasi moliyaviy hisobot shakllari ekanligi ta’kidlangan. 
Ammo bugungi kunda milliy iqtisodiyotimizda ham zamonaviy iqtisodiyot talablaridan kelib chiqqan holda korx-
onalar amaliyotida iqtisodiy tahlilni ikki yo‘nalishda, ya’ni moliyaviy va boshqaruv tahlili ko‘rinishida tashkil etil-
ishi, aynan moliyaviy tahlilni xalqaro tajribalardan kelib chiqqan holda moliyaviy hisobot tahlili sifatida tadqiq 
etilishini taqazo qiladi. 

T A D Q I Q O T  M E T O D O L O G I YA S I
Tadqiqot jarayonlari bilish nazariyasiga asoslangan holda tadqiqotning hisob-kitob, tahlil va sintez, tizimli 

yondashuv, iqtisodiy tahlil usullari yordamida tadqiq etiladi.

T A H L I L  V A  N A T I J A L A R
Axborotlarni bugungi shaklini va oqimini oddiy hisob-kitoblar asosida qayta ishlash mumkin emas. Bunga 

vaqt omili ham, resurs omili ham, subyekt omili ham yo‘l bermaydi. 
Axborot tizimini yaratilishi, axborotlarni kompyuter texnologiyalari va dasturiy ta’minotlari asosida qayta 

ishlash, tahlil etish moliyaviy hisobot tahlilining rivojida yangi bir bosqich hisoblanadi. Chunki, moliyaviy hisobot 
tahlilini raqamli iqtisodiyot talablari asosida kompyuter texnologiyalarida tashkil etish uchun barcha imkoniy-
trar mavjud. Xususan, hisob va hisobot tizimining kompyuter texnologiyalari hamda dasturiy ta’minotlarda olib 
borilayotganligi moliyaviy hisobot tahlili uchun zaruriy element, ya’ni axborot tizimini yaratish masalasini hal 
qilish imkonini bermoqda.

Axborot tizimining yaratilishi quyidagi xossalar bilan xarakterlanadi: 
● har qanday axborot tizimi, tizimni tashkil etishning umumiy tamoyillari asosida tahlil qilinadi va boshqa-

riladi;
● axborot tizimi dinamik ko‘rinishga ega bo‘lib, rivojlanuvchi tizim hisoblanadi;
● axborot tizimining mahsuloti ham axborot hisoblanadi; 
● axborot tizimini odam-kompyuter tizimi ko‘rinishida tasavvur qilish zarur. 
Axborot tizimlaridan foydalanish ishonchli, sifatli va aniq natijalarni olish imkonini beradi va axborot tex-

nologiyalaridan foydalanishning muhim jihatlari sifatida quyidagilarni e’tirof etish mumkin:
● matematik metod va intellektual tizimlarni birgalikda qo‘llab, boshqarishning optimal variantlarini olish; 
● tizimni avtomatlashtirish natijasida analitik tahlilchilarning vazifalarini yengillashtirish; 
● eng to‘g‘ri axborotga ega bo‘lish;
● axborotlarni qog‘ozda emas, balki magnit yoki optik disklarda saqlash;
● mahsulot ishlab chiqarish sarf-xarajatlarnini kamaytirish; 
● foydalanuvchilar uchun qulayliklar yaratish.
Tahlillarimiz ko‘rsatadiki, bugungi davrda deyarli barcha xo‘jalik yurituvchi subyektlar buxgalteriya hisobi 

va hisobotini kompyuterlashtirilgan tizimda tashkil etganligi moliyaviy hisobot tahlili uchun quyidagi afzalliklarni 
yuzaga chiqarmoqda:

● hisob-kitoblarning o‘z vaqtida, kam xarajat evaziga o‘tkazilishi ta’minlanadi;
● operativ boshqaruv ma’lumotlarini olish, tezkor moliyaviy qarorlar qabul qilish tezlashadi;
● moliyaviy hisobot tahlili imkoniyatlari kengayadi.
Ushbu afzalliklar natijasida moliyaviy hisobot ma’lumotlarini kompyuterni qo‘llash orqali tahlil qilinganda 

yuqori samaradorlik va aniqlikka erishiladi.
Ammo, ushbu jarayonda o‘zaga xos muammolar ham mavjudki, ularni bartaraf etish uchun tadqiqotlar olib 

borish maqsadga muvofiq. Chunki, asosiy muammolargan biri bu uslubiy muammolar va xavfsizlikni ta’min-
lash masalasidir. Ma’lumki, buxgalteriya hisobini yurutish va hisobotlarni taqdim etishning bir qator kompyuter 
dasturlari yaratilayotgan bo‘lsada, ularni tahlil qilish uslubiyoti ishlab chilmagan. Bunda ikkita, ya’ni obyektiv va 
subyektiv omillar ta’sirini e’tirof etish mumkin. 

Obyektiv sabablarni tahlilning quyidagi uch bosqichdan o‘tishi bilan izohlash mumkin:
1. Jonli tasavvur;
2. Mantiqiy tafakkur;
3. Amaliyot (qaror qabul qilish).

3 Vaxobov A.V., Ibragimov A.T., Ishonkulov N.F.Moliyaviy va boshqaruv tahlili. T.:Iqtisod-moliya 2013,600 b.

Aynan ushbu uch bosqichda, xususan mantiqiy tafakkurda inson aql-zakovati, har qanday sun’iy intellektga 
nisbatan ustunlik qiladi va korxonalarning moliyaviy hisobot ko‘rsatkichlari asosida korxonalarning moliyaviy 
holati hamda imkoniyatlari haqida tahliliy xulosalarni, izohlar, yoritishlar va tushuntirishlarni bevosita tahlilchilar 
tomonidan amalga oshirilishi maqsadga muvofiq hisoblanadi.

Subyektiv omillarga aynan kompyuterlashgan buxgalteriya hisobi va hisiobotlarini tahlil qilishning 
mukammal dasturlarini ishlab chiqish va amaliyotga joriy etish bo‘yicha mutaxassislik yoxud tashkiliy-uslubiy 
sabablarni, asosiysi xavfsizlik masalasini ta’minlash kabilarni kiritish mumkin. 

Kuzatishlarimiz ko‘rsatadiki, ma’lumotlarni tahlil qilishning xarajat talab qilishi, kompyuter xizmatlari 
ko‘rsatish markazlarining rivojlanishi, so‘ngi rusumdagi zamonaviy kompyuterlarning yaratilishi, hatto kichik ish 
yurituvchilar tomonidan ham tahliliy ma’lumotlarni arzon narxlarda olish imkonini beradi. 

Ammo, moliyaviy hisobot tahlilining axborot tizimlaridan foydalanishda jamiyat va har bir xo‘jalik yurituvchi 
subyekt uchun quyidagilarni bajarishi zaruriy shart hisoblanadi: 

1. Axborot tizimining tuzilmasi va uning qo‘llanilish maqsadi, jamiyat va korxona oldida turgan vazifa bilan 
to‘g‘ri kelishi kerak. Masalan; tijorat firmasida – foydali biznes, tijorat sirining kafolatlangan himoyasi, 
davlat korxonasida ijtimoiy va siyosiy vazifalarni bajarishga qaratilishi kerak. 

2. Axborot tizimi inson tomonidan boshqarilishi va ijtimoiy etika tamoyillari asosida foyda keltirishi kerak. 
3. To‘g‘ri, kafolatli va o‘z vaqtida axborotlarni mijoz yoki tizimlarga yetkazishi zarur. 
Tashkilotni boshqarish tuzilmasi axborot tizimini yaratish, tashkilotning boshqaruv tuzilmasini tahlil qilishdan 

boshlanadi Boshqarish deganda quyidagi vazifalarni amalga oshirish funksiyasi bilan, qo‘yilgan maqsadga 
erishish tushuniladi: 

■ Tashkillashtirish – me’yoriy hujjatlar kompleksi va tashkiliy tuzilmani ishlab chiqish; shtat jadvali, 
bo‘limlar, laboratoriyalar va h.k. 

■ Hisobga olish – bu funksiya firma yoki tashkilot ko‘rsatkichlarining usul va uslubiyotini ishlab chiqadi. 
Masalan; buxgalteriya hisob-kitobi, moliyaviy hisobot, boshqaruv hisoboti va boshqalar. 

■ Tahlil (analiz) – rejalashtirilgan vazifalarni qay darajada bajarilganligini aniqlaydi.
Tayyorgarlik jarayonlarda birinchi navbatda uni qanday o‘tkazish masalasiga ahamiyat qaratiladi. Agar 

korxona moliyaviy holatini va uning kutilishlarini baholashning yagona uslubiyoti yaratilgan va uni amalga 
oshirishning dasturiy ta’minoti mavjud bo‘lsa, mazkur jarayon uzluksiz ishlashi kerak edi. Ammo, bunday holat 
mavjud emas. Shu sababli, ko‘pincha ushbu jarayon maxsus topshiriqlar asosida ayrim subyektlar (buxgal-
terlar, menejerlar, analitiklar) tomonidan amalga oshirib kelinmoqda.

Moliyaviy hisobotlar tahlilida ko‘rsatkichlar, moliyaviy koeffitsiyentlar turlicha nomlanishi tufayli ularning 
yagona dasturiy ta’minotini yaratish imkoniyati ham cheklangan. Shu bilan birga amaldagi tartiblarda ushbu 
ko‘rsatkichlar “o‘sgan”, “kamaygan”, “ijobiy o‘zgarish”, “salbiy o‘zgarish”, “bu yaxshi”, “bu yomon” kabi so‘zlarning 
ishlatilishi mijozga maqbul variant emas. Shu bilan birga, dasturiy ta’minotlarda analitik hisob-kitoblarning matnli 
izohli, tahlil natijalari yuzasidan xulosalar berilishi ham mijozlar talabiga to‘la mos tushmaydi.

X U L O S A
Yuqorida bildirilgan fikrlardan shuni xulosalash mumkinki, moliyaviy hisobot tahlili hisobot shaklida o‘ta 

tezkor va aniq tayyorlanishiga qaramasdan izoh va yoritishlarni bayon qilishda inson omili talab qilinsada, tahlil 
uchun axborotlarni to‘plash, tizimlashtirish va qayta ishlash borasida kompyuterlashtirish va dasturiy ta’minotlar 
tahlil xarajatlarini qisqartirish, samaradorlikni oshirish imkoniyati yaratiladi. Shuningdek, moliyaviy hisobot 
ko‘rsatkichlarini saralash va qayta ishlash va analitik jadvallarda ifodalash natijadorligi mulkdor va investorlar 
uchun qulaylik beradi.

Adabiyotlar ro‘yxati:
1. O‘zbekiston Respublikasi Prezidentining 2020-yil 24-fevraldagi “Moliyaviy hisobotning xalqaro standartlariga o‘tish 

bo‘yicha qo‘shimcha chora-tadbirlar to‘g‘risida”gi PQ-4611-son QARORI. www.lex.uz
2. Raximov M.Y. Iqtisodiyot subyektlari moliyaviy holatining tahlili.T.: Moliya –iqtisod, 2015.-316 b.
3. Pardayev M.Q. Iqtisodiy tahlil nazariyasi. Darslik/S.: Zarafshon, 2001. 30-bet. 
4. Shoalimov A.X, Tojiboyeva Sh.A. Iqtisodiy tahlil nazariyasi. –T: “IQTISODOT”, 2019. -235 b. 
5. Shog‘yosov T. Kompleks iqtisodiy tahlil. Darslik.-T.: Fan va texnolgiya, 2012-278 b. 
6. Akramov E.A. “Korxonalarning moliyaviy holatini tahlili”. - Т.: Moliya. 2003. 
7. Mamatov Z. va boshqalar. Audit. -T.: 2004.
8. Ibrohimov A.T va boshqalar. Iqtisodiy tahlil nazariyasi.-T.: TMI, 2013.-304 b.
9. Pardayev.M.Q. va boshqalar. Iqtisodiy tahlil. -T.: Print-Line-group, 2017.-396 b
10. Vaxobov A.V., Ibragimov A.T., Ishonkulov N.F.Moliyaviy va boshqaruv tahlili. T.:Iqtisod-moliya 2013, 600 b.

